
Kolding, 28. Maj 1559.
Dronning Dorothea til Mogens Gyldenstjerne.

Han anmodes om at give Katrine Skrædders Datter Anna en Ko, som Dronningen har lovet hende.

Dorothea, vonn Gotts gnadenn königin zu Dennemarkenn vnd Norwegenn etc., geborn zu Sachssen etc.,
hertzogin zu Schleswig, Holstein etc., witwe.

Vnsernn gunstigen grus vnd gnedigen willenn zuuornn. Ernuhester vnnd erbar, besunder lieber. Wir mugen
euch s. 610gnedigster meynung nicht verhalttenn, das wir Kathrina Schnyders jrer tochter Anna eyne ku
gnedigst gegebenn vnd zugsagt habenn. Weil jr vnns dann jnn deme auch wol wilferig sein könnet, so
gesinnen vnd begeren wir hirmit an euch gantz gnedigst, jr wollet vnns zu gnedig- stem gefallen der
gedachtenn Anna, Kathrin Schnyders tochter, eyne gute ku auß dem forwergke oder sunst, wo jr sie am
besten entperen könnett, vnsernt wegen vorreichen vnd zustellen lassen. Wir wollenn auch solches eurent
wegen bey vnserm vielgliebtenn sohne, dem erweiten könige etc., wol verantworten vnnd gestendigk sein. Jr
werdet euch jnn deme vnserm gnedigsten ver- trauenn nach vnbeschwert befindenn lassenn. Das seind wir
mit besonderenn gnadenn vnd allem guttenn, damit wir euch zugethan, zuerkennen gneigtt. Datum Col-
dingenn denn xxviij tag maij anno etc. lix.

(Bagpaa: Seglet, Udskriften og Mogens Gyldenstjernes Paaskrift:)

Dem ernuhesten vnnd erbarn, vnserm besundern liebenn ern Mangnussen Guldenstern, rittern, stadthalter
zu Coppenhagen etc.

Om en ko tyl Ane Dregers, anamet 4. junij.

